
Bismillahirrahmanirrahim

Assalamualaikum Warahmatullahi Wabarakatuh

Salam Sejahtera

SALUTASI

MUKADIMAH

1.

Alhamdulillah, setinggi-tinggi kesyukuran dipanjatkan ke
hadrat Allah SWT kerana dengan limpah kurnia dan izin-Nya,
kita dapat berhimpun pada hari ini bagi menyempurnakan
Majlis Pelancaran Projek Tenaga Boleh Baharu antara
BHPetrol dan MARA Incorporated Sdn Bhd

Sesungguhnya, majlis ini bukan sekadar pelancaran sebuah
projek, tetapi merupakan manifestasi iltizam bersama dalam
memperkukuh agenda kelestarian negara, mempercepatkan
peralihan tenaga serta menyokong aspirasi pembangunan
ekonomi rendah karbon yang mampan.

Saya turut merakamkan setinggi-tinggi penghargaan kepada
semua pihak yang telah memberikan komitmen, tenaga dan
kepakaran dalam menjayakan inisiatif ini. Kerjasama
strategik ini membuktikan bahawa sinergi antara sektor
korporat, institusi pelaburan dan industri mampu
menghasilkan impak yang lebih besar, tersusun dan berdaya
tahan untuk negara.



KESINAMBUNGAN DASAR DAN AGENDA TRANSFORMASI
TENAGA

4. Projek ini merupakan kesinambungan kepada Memorandum
Persefahaman yang telah dimeterai pada September 2024,
yang telah disempurnakan oleh Yang Amat Berhormat
Timbalan Perdana Menteri merangkap Menteri Kemajuan
Desa dan Wilayah Dato’ Seri Dr. Ahmad Zahid bin Hamidi.

5. Pelaksanaan projek ini memperlinatkan bahawa aspirasi
dasar negara telah diterjemahkan kepada tindakan nyata
yang memberi impak langsung kepada agenda peralihan
tenaga negara. Dalam konteks global hari ini, peralihan
kepada tenaga boleh baharu bukan lagi suatu pilihan,
sebaliknya merupakan keperluan strategik bagi menjamin
kelestarian ekonomi dan kesejahteraan alam sekitar negara.

PERANAN KERJASAMA STRATEGIK

6. Projek ini mencerminkan pendekatan pembangunan
kemajuan ekonomi, tanggungjawab sosial dan pemeliharaan
alam sekitar (ESG). la juga memperlihatkan bahawa
kerjasama antara sektor kerajaan, swasta dan industri
merupakan pemangkin utama dalam mempercepatkan
agenda kelestarian negara secara menyeluruh dan berkesan.

7. MARA kekal komited sebagai institusi pembangunan
Bumiputera dalam melaksanakan mandat memperkasa
sosioekonomi melalui pendidikan, keusahawanan dan
pembangunan modal insan yang holistik. Seiring perubahan
landskap ekonomi global, MARA turut memberi tumpuan
kepada penyertaan Bumiputera dalam sektor berimpak tinggi



seperti tenaga boleh baharu, teknologi hijau dan ekonomi
masa hadapan.

Dalam hal ini, MARA bukan sahaja berperanan membina
keupayaan, malah memastikan Bumiputera turut berada di
barisan hadapan dalam ekosistem ekonomi baharu yang
berasaskan inovasi dan kemampanan.

TVET SEBAGAI AGENDA STRATEGIK NEGARA

Q.

10.

Pendidikan dan Latihan Teknikal dan Vokasional (TVET)
merupakan tonggak utama pembangunan modal insan
negara. Dalam era ekonomi berasaskan teknologi dan
kelestarian, TVET kini menjadi laluan strategik utama dalam
melahirkan tenaga kerja berkemabhiran tinggi, kompeten dan
berdaya saing.

Sehubungan itu, MARA akan terus memperkukuh sinergi
antara institusi TVET dan industri bagi memastikan graduan
bukan sahaja memiliki kemahiran teknikal, malah mempunyai
kebolehpasaran yang tinggi serta keupayaan untuk
memenuhi keperluan industri masa hadapan serta
menyokong pertumbuhan ekonomi secara mampan.

MARA INC DAN AGENDA PELABURAN STRATEGIK

11.

MARA Inc. terus memainkan peranan penting sebagai
instrumen pelaburan strategik MARA dan MARA Corp. Projek
ini membuktikan keupayaan MARA Inc. dalam meneroka
pelaburan yang bukan sahaja berdaya maju dari sudut
komersial, tetapi turut memberikan nilai tambah kepada
masyarakat, alam sekitar dan agenda pembangunan negara.



12.

13.

Tahun ini amat bermakna bagi MARA dimana seluruh
ekosistem dibawah MARA sedang meraikan ulang tahun
penubuhan ke-60. Sepanjang enam dekad, MARA telah
memainkan peranan penting dalam membina asas kukuh
pembangunan pendidikan, keusahawanan dan ekonomi
Bumiputera.

Berteraskan aspirasi MARA 60, penglibatan dalam sektor
tenaga boleh baharu ini mencerminkan kesinambungan
transformasi MARA sebagai institusi pembangunan yang
progresif, responsif dan kekal relevan dalam mendepani
cabaran ekonomi masa hadapan.

MODEL KERJASAMA STRATEGIK DAN ASPIRASI MASA
HADAPAN

14.

15.

Projek ini wajar dijadikan model rujukan kerjasama strategik
antara institusi pembangunan, syarikat pelaburan dan
pemain industri dalam melaksanakan inisiatif berimpak tinggi
negara. Pendekatan ini diyakini akan memperkukuh
ekosistem ekonomi hijau serta memperluas penyertaan
Bumiputera dalam sektor teknologi dan industri masa
hadapan.

MARA akan terus menyokong agenda kelestarian, inovasi
dan pembangunan modal insan secara menyeluruh bagi
memastikan negara kekal berdaya saing di peringkat global.
Saya percaya kerjasama strategik ini akan menjadi
pemangkin kepada lebih banyak inisiatif berimpak tinggi pada
masa hadapan.



PENUTUP DAN PERASMIAN

16. Akhir kata, saya merakamkan setinggi-tinggi penghargaan
kepada BHPetrol, MARA Inc. dan Sunview Group serta
semua pihak yang telah menjayakan projek ini dengan
penuh dedikasi.

Dengan ini saya merasmikan Majlis Pelancaran Projek
Tenaga Boleh Baharu BHPetrol dan MARA Incorporated
Sdn Bhd.

Sekian, terima kasih.

Wabillahi taufik wal hidayah, wassalamualaikum
warahmatullahi wabarakatuh.



